
GOUVÈNÈ CUOMO BAY EKIP RETABLISMAN YO LÒD POU YO ALE NAN 
REJYON FINGER LAKES AK SOUTHERN TIER LA YO APRE DEGA  

ANPIL LAPLI AK INONDASYON SIBIT YO TE FÈ  
  

Yo te Deplwaye Sant Kòmand Mobil la pou Ale nan Konte Seneca pou Ede 
Rezidan yo fè Reklamasyon Asirans pou Sinistre yo  

 
Ekip Evalyasyon Dega yo k ap soti nan Depatman Transpò a pral Evalye 

Enfrastrikti nan Konte Broome, Schuyler, Chemung ak Seneca a yo  
  

Yo te Mete an Pozisyon oswa Mobilize 200 Sòlda Gad Nasyonal pou Ede Netwaye 
Debri yo  

  
Gouvènè a Ankouraje Nouyòkè yo pou yo Rele Liy Dirèk pou Asistans kont 

Inondasyon an nan 866-697-2434 pou rapòte Debòdman DEC, pou Enfòmasyon 
sou Sante ak Sistèm Septik yo, ak pou yo Lokalize Sant Kòmand DFS la  

  
  

Jodi a, Gouvènè Andrew M. Cuomo te bay ajans ki espesyalize nan retablisman ak 
netwayaj apre katastwòf yo lòd pou yo ale nan rejyon Finger Lakes ak Southern Tier la 
yo pou ede konte yo apre anpil lapli fò ak inondasyon sibit te travèse zòn lan epi kite 
dega nan wout yo, sou pon yo, nan kay ak lòt enfrastrikti enpòtan yo. Sou direksyon 
Gouvènè a, yo te deplwaye Direktè Operasyon Eta a Cathy Calhoun pou l ale nan konte 
Broome ak Seneca jodi a, epi Depatman Sèvis Finansye a (Department of Financial 
Services, DFS) pral deplwaye Sant Kòmand Mobil li a (Mobile Command Center) pou 
ede rezidan yo nan pwosesis reklamasyon asirans pou sinistre yo. Gad Nasyonal la 
(National Guard) te deplwaye 50 anplwaye epi yo te mete 150 anplwaye adisyonèl an 
pozisyon pou deplwaman pou ede gouvènman lokal yo retire debri yo ak fè 
netwayaj. Ekip evalyasyon dega yo ki espesyalize nan evalyasyon enjeniri ak estriktirèl 
ki soti nan Depatman Transpò a(Department of Transportation, DOT) pral opere nan 
rejyon Southern Tier ak Finger Lakes la yo pou yo evalye wout yo, pon yo ak lòt 
enfrastrikti yo pou si yo ta sibi domaj ak enkyetid yo genyen sou sekirite yo.  
  
“Avèk plis lapli yo prevwa ki pral tonbe pandan wikenn lan, mwen ap ankouraje rezidan 
yo pou yo pran prekosyon lè yo lakay yo ak lè y ap vwayaje pandan wout yo ak lòt 
enfrastrikti yo rete satire ak vilnerab”, Gouvènè Cuomo te deklare. “Nou ap kapitalize 
sou poz move tan ban nou an pou nou mobilize anplwaye yo pou yo fè efò retablisman 
ak netwayaj yo byen rapid pou yo ka evalye enpak tanpèt la yo, epi ajans eta a yo pral 



 

 

kontinye travay ak fonksyonè lokal yo pou yo retire debri yo ak ede yo nan kad efò 
retablisman yo jiskaske travay la fin fèt.”  
  
Zòn Binghamton lan ap sèvi kòm yon pwen pozisyònman ak kowòdinasyon pou yo ka 
deplwaye resous eta a yo byen rapid. Aktyèlman la, 15 anplwaye ki soti nan Divizyon 
Asenisman Anviwònmantal la (Division of Environmental Remediation), Divizyon Dlo 
(Division of Water), ak Operayson ak Pèmi (Operations and Permits) nan Depatman 
Konsèvasyon Anviwònmantal la yo (Department of Environmental Conservation, DEC) 
ap opere depi nan Binghamton epi y ap ede nan kad efò pou reponn a inondasyon an 
yo. Resous Depatman Transpò a yo disponib nan Binghamton aktyèlman la ki gen 
ladan de kamyon aspiratè ki gen aparèy pou netwaye egou yo, yon trelè ki gen aparèy 
pou netwaye egou atache ladan, ak de kamyon sitèn pou pote dlo. DOT gen disponib 
tou 5 kamyon siyalizasyon, yon kamyon nasèl pou ekip k ap travay nan pye bwa yo, uit 
rachez, 133 gwo kamyon baskil, 33 gran chajè, senk akseswa grapen, yon nivelez, 
senk ekskavatè awou, ak 6 ekskavatè a cheniy.  
  
Yo te deplwaye plis resous pou ale nan Binghamton ki gen ladan, twa ekip Vac-Con ki 
gen kat anplwaye, yon aparèy pou netwaye egou ak yon kamyon baskil pou yo chak. 
Yon ekip Grade-All ki gen ladan sis anplwaye, kat kamyon baskil, yon ekskavatè, ak 
yon chajè. Anplis de sa a, yo te deplwaye de baleyez-ramasez ak tout operatè yo, ak de 
kamyon baskil ki ka pran sitèn dlo koulisan ki ka pote 2,600 galon dlo plis operatè 
yo. Yo te deplwaye tou yon trelè traktè ki gen yon sitèn pou pote dlo ak yon operatè. 
Biwo pou Prevansyon ak Kontwòl Dife (Office of Fire Prevention and Control) DHSES la 
gen yon veyikil a esye elve ak yon veyikil taktik leje mwayen yo mete an pozisyon nan 
Binghamton. Anplwaye yo deplwaye yo gen ladan yo kat espesyalis Pwoteksyon kont 
Dife, kat manm ekip Fòs Operasyonèl Nimewo 2 New York la (NY Task Force-2), ak 
yon Chèf Adjwen. Lapolis Eta a te mete omwen 30 manm patwouy nan Troop C 
Endwell la an pozisyon, ansanm ak twa idwoglisè, de Zodiacs, ak twa Veyikil Itilitè 
(Utility Task Vehicles) toutèren.  
  
Resous ki nan Rezèv Binghamton lan gen ladan:  

• 60 dèlko  
• 4 fa limyè  
• 2 machin sab  
• 100,000 sak sab  
• 129 pon ki gen plizyè tay  

  
Sant Kòmand Mobil Depatman Sèvis Finansye a nan wout pou ale nan Vilaj Ovid la nan 
Konte Seneca pou ede rezidan inondasyon an te afekte yo. Sant lan pral disponib soti  
8 è a.m. - 8 è p.m. rive samdi epi yo pral mete yo an pozisyon, kòmanse aprèmidi a, 
nan Depatman Ponpye Ovid la (Ovid Fire Department), ki nan 2136 Brown Street, Ovid, 
New York.  
  
Yon liy dirèk gratis disponib pou bay mizajou sou enfòmasyon debòdman DEC yo, 
enfòmasyon sou fose septik ak sou sante, ak enfòmasyon sou lòt pwoblèm ki gen rapò 
ak asirans lan yo. Nouyòkè yo ka kontakte liy asistans lan nan 866-697-2434 si yo 
bezwen èd.  
  
Plis Mezi Ajans Eta yo ap pran yo  



 

 

  
Sant Operasyon Dijans Eta New York la (New York State Emergency Operations 
Center) nan Albany kontinye opere nan Nivo 3 avèk plis anplwaye ki disponib pou ede 
nan kad kowòdinasyon efò repons ak retablisman yo. Biwo Jesyon Ijans (Office of 
Emergency Management) DHSES a ap kontinye opere nan zòn ki te kteafe yo epi yo an 
kominikasyon konstan ak fonksyonè jesyon ijans konte a yo. Dis rezèv rejyonal Eta a yo 
te prepare yo ak 18 machin pou ranpli sak sab, plis pase 1.8 milyon sak sab, plis pase 
700 dèlko, plis pase 1,200 ponp ak plizyè konbèlann, 181 fa pou ekleraj, 960 glisyè 
sekirite, 594 plo sikilasyon, plis pase 6,700 pye sistèm baraj tanporè aquadam, plis 
pase 51,000 repa tou prepare ak plis pase 425,000 boutèy ak kanèt dlo. Ekip sovtaj nan 
dlo viv Divizyon an: Fòs Operasyonèl Nimewo 2 New York la, Ekip Rechèch ak Sovtaj 
Iben an (Urban Search and Rescue Team), bato, ak machin a esye elve yo pare pou 
deplwaman. 
 
Depatman Transpò a angaje aktivman nan rejyon inondasyon an te afekte yo. Resous 
yo gen ladan 16 kamyon aspiratè ki gen aparèy pou netwaye egou yo; sis trelè ki gen 
aparèy pou netwaye egou yo atache ladan yo, 11 ponp dlo ak 14 kamyon sitèn pou 
pote dlo. DOT gen disponib tou 55 kamyon siyalizasyon, 14 kamyon nasèl pou ekip k 
ap travay nan pye bwa yo, 80 achez, 1,323 gwo kamyon baskil, 307 gran chajè, 45 
akseswa grapen, 19 nivelez, kat bouldozè, 43 ekskavatè awou, ak 38 ekskavatè a 
cheniy. 
  
Yo te deplwaye sis ekip, ki gen ladan yo apeprè 35 anplwaye DOT k ap soti toupatou 
atravè eta a pou ale nan Konte Seneca ak Binghamton pou ede retire sediman ak debri 
ki nan kanivo yo ak nan sistèm drenaj ki bouche yo, pou transpòte debri yo ak evalye 
dega yo. Pandan dlo a kontinye diminye, anplwaye yo ap rete an atant pou yo repare 
dega yo pou wout ak pon ki afekte yo ka reyouvri osi rapid posib. Yo te deplwaye 
anplwaye egzekitif DOT yo pou ede jere operasyon yo nan rejyon ki te afekte yo, ak 21 
ekip evalyasyon dega ki aktiv nan sistèm eta ak lokal yo. 
  
Lapolis Eta a te deplwaye 20 manm patwouy, ki gen pami yo plonjè ak de eskwad 
kanìn, nan kad operasyon sekou nan Konte Seneca yo, ansanm ak de bato, twa Veyikil 
Itilitè toutèren (Utility Task Vehicles, UTV), ak yon machin kòmandman ensidan. Tout 
ekipman ki nan lòt rejyon afekte yo sou plas epi pare pou deplwaman, tankou bato ak 
machin 4x4.  
 
Depatman Konsèvasyon Anviwònmantal la ap kontinye deplwaye resous pou kontwòl 
inondasyon li yo nan kominote ki afekte yo. Aktyèlman la, yo estime gen 75 anplwaye 
DEC yo deplwaye deja, ki gen ladan anplwaye Jesyon Dijans, Ofisye Lapolis 
Konsèvasyon Anviwònmantal (Environmental Conservation Police Officers, ECOs), Gad 
Forè, anplwaye Divizyon Dlo a, Direktè Rejyonal yo, Sekouris Debòdman yo, anplwaye 
Asenisman Anviwònmantal yo, ak lòt anplwaye toupatou atravè kominote ki te afekte 
yo. Yo te deplwaye kat idwoglisè ak tout ekip yo pou ale nan Cortland pou ede nan kad 
efò sovtaj yo. Nan Seneca Lake, yo mete Bato Sekirite (Safe Boats) DEC, Bato Rapid 
(Tuff Boats), ak veyikil toutèren (ATVs) ak yon veyikil itilitè an pozisyon pou ede Fòs 
Operasyonèl Sovtaj ECO a yo (ECO Rescue Task Forces). Anplwaye Divizyon 
Asenisman Anviwònmantal DEC a yo ap reponn jan sa nesesè pou evalye dega 
potansyèl inondasyon yo epi ede netwaye yo, epi anplwaye Divizyon Dlo ak Operasyon 
an yo ap travay ak minisipalite yo pou tcheke baraj yo, dig yo, ak lòt rezèvwa dlo yo.  
  



 

 

Anplis de sa, yo te deplwaye ekip operatè trèy ak ekip sovtaj nan dlo viv Gad Forè DEC 
a yo pou ale nan konte Southern Tier pou ede nan kad operasyon sovtaj y ap kontinye 
fè yo. Dwòn ak operatè dwòn DEC yo ap ede nan kad efò retablisman yo tou. DEC ap 
kontinye sekirize bonbòn pwopàn k ap flote oswa ki mal fikse yo, y ap siveye izin 
tretman dlo ize ki nan zòn lan yo, epi yo ap enspekte baraj yo ak pwojè kontwòl 
inondasyon yo pou asire preparasyon operasyonèl yo. Direktè Rejyonal DEC a an 
kominikasyon etwat ak fonksyonè minisipal yo pou siveye endikatè inondasyon yo, epi 
‘sant inondasyon’ Divizyon Dlo DEC a ap aktivman siveye zòn lan. Anplis de sa a, 
ECOs ak Gad Forè yo ap fè patwouy nan zòn ki te afekte yo, sa k ap kowòdone ak 
fonksyonè lokal yo, epi y ap reponn jan sa nesesè.  
  
Anplwaye Otorite Thruway Eta New York la yo (New York State Thruway Authority) ap 
kontinye enspekte sistèm drenaj yo epi y ap retire debri ki sou wout yo, jan sa 
nesesè. Gen plis anplwaye ki prè pou ede ak deplwaman ekipaj ak resous si ta gen 
nenpòt pwoblèm inondasyon ki devlope.  
  
Pak Eta New York yo (New York State Parks) kontinye kontwole sitiyasyon an aktivman 
epi yo te bay Lapolis Pak la ak pèsonèl Pak la yo lòd pou yo pran mezi apwopriye pou 
yo prepare yo pou si ta gen inondasyon nan enstalasyon Pak Eta yo, ki gen ladan 
netwaye kanivo ak zòn drenaj yo epi prepare ekipman ki ka nesesè pou reponn a 
pwoblèm ki gen rapò a inondasyon yo. Lapolis Pak la ak Asistan Navigasyon Sèvis 
Lamarìn lan (Marine Services Navigational Aids) ap angaje aktivman nan efò repons 
ijans lan yo. Itilizatè pak yo dwe tcheke www.parks.ny.gov oswa rele biwo pak lokal yo 
pou yo jwenn dènye nouvèl konsènan lè fonksyònman pak yo, lè ouvèti ak fèmti yo.  
  
Tanpèt yè a te pwovoke operasyon sovtaj premye sekouris lokal ak eta a yo te fè yo epi 
li te lakoz gwo dega toupatou nan plizyè kominote nan rejyon sa yo. Ekip sovtaj dlo viv 
Biwo pou Prevansyon ak Kontwòl Dife DHSES la genyen k ap opere nan Konte Seneca 
te ede evakye 77 moun ajoute sou 89 estrikti yo te tcheke pou moun ki bezwen èd yo. 
Anplis de sa a, Depatman Konsèvasyon Anviwònmantal la te fè dis sovtaj nan idwoglisè 
nan vil Conklin lan ki nan Konte Broome. Sant Operasyon Ijans Eta a kontinye opere 
nan Nivo 3 pou kowòdone nenpòt efò repons ak retablisman k ap fèt nan konte ki te 
afekte yo. Yo te aktive ekip repons ijans rejyonal yo tou epi yo an kontak dirèk ak lidè 
kominote yo ak sekouris ijans yo. Divizyon Sekirite Teritwa ak Sèvis Ijans lan (Division 
of Homeland Security and Emergency Services, DHSES), Depatman Transpò a, 
Divizyon Zafè Militè ak Naval la (Division of Military and Naval Affairs), Otorite Thruway 
a, Depatman Konsèvasyon Anviwònmantal la, Pak Eta a yo, ak Lapolis Eta ap mobilize 
resous ak anplwaye yo nan kad efò retablisman apre dega gwo lapli yo te kite kote anpil 
lapli te deja tonbe resaman yo. 
 
Yo prevwa kondisyon metewo yo ap bay yon poz nou byen bezwen jodi a avan lapli 
kontinye tonbe ankò pandan wikenn lan. Lapli a pral retounen ankò nan zòn ki deja 
satire nan rejyon Southern Tier ak Finger Lakes nan jedi apremidi rive vandredi, epi 
Sèvis Metewo Nasyonal la (National Weather Service) gendwa pibliye Avètisman ak 
Alèt pou Inondasyon ak Inondasyon Sibit nan jou k ap vini yo. Pou w kapab jwenn yon 
lis konplè sou alèt ak avètisman meteyo yo, vizite sit entènèt Sèvis Meteyo Nasyonal la.  
 
Rete enfòme 
Sou direksyon Gouvènè a, Eta New York te amelyore resaman sistèm notifikasyon ijans 
NY-Alert la. NY-Alert avèti sitwayen yo enfòmasyon kritik ak ijans epi bay enfòmasyon 

http://www.parks.ny.gov/
https://alerts.weather.gov/cap/ny.php?x=1


 

 

atan pou pwoteje vi yo. Yo ka bay avètisman ak enfòmasyon ijans pa apèl telefòn, imèl, 
mesaj tèks oswa faks. Vizite alert.ny.gov pou plis enfòmasyon.  
  
Si w te viktim dega inondasyon yo  

• Mi yo, planche ki gen sifas ki di yo ak anpil lòt sifas nan kay yo dwe netwaye ak 
savon ak dlo epi dezenfekte ak yon solisyon 1 bouchon kloròks nan senk galon 
dlo.  

• Byen dezenfekte ak prekosyon sifas ki an kontak ak manje ak zòn jwèt timoun 
yo.  

• Lave tout dra ak rad yo nan dlo cho oswa bay yo nan près.  
• Yo dwe seche nan lè nan solèy atik ke yo pa kapab lave oswa bay nan près yo, 

tankou matla ak mèb ki kouvri ak tapi yo, epi yo dwe flite yo ak yon dezenfektan 
ak prekosyon.  

• Pase aspiratè a chalè sou tout kapèt yo.  
• Ranplase pano fibr yo, izolan yo ak filtè ranplasab yo ki nan sistèm 

chofaj/rafrechisman ou an.  
• Mete bòt ki fèt an kawoutchou ak gan enpèmeyab lè w ap netwaye.  
• Li ka difisil pou jete kèk atik ki gen lakay ou, sitou sila ki gen enpòtans 

santimantal yo. Toutfwa, li ka pa bon pou sante w si w kenbe atik ki te mouye ak 
dlo egou oswa dlo inondasyon yo. Ou dwe jete materyèl ke w paka byen 
netwaye ak seche konplètman nan lespas 24-48 èdtan yo.  

  
Anpeche Fòmasyon Mwazisi (limon)  

• Imidite ki antre nan bilding yo akoz de fwit oswa inondasyon yo ka akselere 
fòmasyon mwazisi. Mwazisi ka lakoz maladi, pwovoke reyaksyon alèjik epi 
kontinye andomaje materyèl yo apre tanpèt la fin pase.  

• Retire tout ma dlo ki gen anndan kay oswa biwo yo. Retire materyèl ki mouye yo 
epi byen ayere espas la; itilize vantilatè ak dezimidifikatè si sa posib.  

• Si mwazisi deja fòme, li pi bon si w kontakte yon pwofesyonèl pou vin retire l.  
• Moun ki konnen yo alèji a mwazisi ak moun ki soufri opresyon yo pa dwe janm 

netwaye oswa retire mwazisi.  
• Pran prekosyon pou w pa melanje netwayan ak dezenfektan menaje yo, paske lè 

w melanje kèk tip pwodwi ansanm sa ka pwodwi vapè gaz ki ka lakoz blesi oswa 
lanmò.  

  
Pou plis konsèy sou sekirite pou tout kalite kondisyon meteyo, ale sou sit wèb DHSES 
la nan www.dhses.ny.gov/oem/safety-info/index.cfm.  
  

###  

